
ҚАЗАҚСТАНДАҒЫ ЖАППАЙ ТӘРТІПСІЗДІКТЕРДІҢ ТАРИХЫ, ТЕОРИЯСЫ ЖӘНЕ ТӘЖІРИБЕСІ

Аңдатпа. Мақалада Қылмыстық кодекстің 272-бабына сәйкес оның анықтамасын бере отырып, Қазақстан Республикасындағы 
жаппай тәртіпсіздіктердің қылмыстық-құқықтық сипаттамасына зерттеу жасалады. Авторлар мұндай қылмыстармен тиімді 
күресу үшін осы ұғымды дәл анықтаудың маңыздылығына назар аударады. Мақалада Қазақстандағы қылмыстық заңнаманың 
тарихи дамуына талдау және оны қазіргі нормативтік актімен салыстыру жүргізіледі. Авторлар осы проблеманың эволюциясын 
түсіну үшін Қазақстандағы жаппай тәртіпсіздіктерге қатысты заңнаманың дамуын тарихи талдауға жүгінеді. Зерттеу әдістеріне 
тарихи зерттеулер мен қылмыстық заңнаманы зерттеуге аналитикалық көзқарас және сот істерін эмпирикалық талдау кіреді. 
Авторлар Қазақстандағы жаппай тәртіпсіздіктер қылмыстарының табиғаты мен сипаты туралы жан-жақты түсінік алуға, сондай-
ақ құқық қорғау органдары мен соттардың алдында тұрған негізгі тенденциялар мен сын-қатерлерді анықтауға ұмтылады.

Сонымен қатар қылмыстық құқық бұзушылықтар қоғамдық қатынастар мен құндылықтардың объектісі болып табылады. 
Бұл олардың қоғамдық қауіптілік деңгейін және оларды қылмыстық заңнамада топтастырудың негіздерін анықтайды. Бұл 
ұсыныс қылмыстық заңнаманың қоғамдағы тәртіпсіздіктерді бақылау мен оған қарсы тұрудағы рөлі мен маңыздылығын 
түсіну үшін нақты және ақпараттық негіз ұсынады. Заңда көрсетілген жаппай тәртіпсіздіктердің барлық белгілері оларды 
ұйымдастыруда және жасауда болады, бірақ қылмысты дұрыс саралау үшін одан әрі нақтылауды қажет етеді. Зерттеу негізінде 
авторлар олармен күресудің тиімділігін арттыруға, алдын алу шараларын қабылдауға және осы саладағы заңнаманы жақсартуға 
бағытталған «жаппай тәртіпсіздіктің» түсінігін ұсынады. Зерттеу нәтижелері Қазақстан контекстіндегі жаппай тәртіпсіздік 
қылмыстарының ауқымы мен сипатын жақсы түсінуге және бағалауға, сондай-ақ осы құбылысқа қарсы іс-қимылды жақсарту 
және қылмыстық заңнаманы жетілдіру үшін практикалық ұсынымдар ұсынуға мүмкіндік береді. Зерттеу жаппай тәртіпсіздікке 
қарсы стратегияларды әзірлеуге және елдегі құқықтық тәртіпті жақсартуға айтарлықтай үлес қосады.

Түйін сөздер: жаппай тәртіпсіздіктер, қоғамдық қауіпсіздік, қоғамдық тәртіп, қылмыстық құқық бұзушылық, өртеу, қирату, 
қарсылық, билік өкілі.

Аннотация. Статья представляет собой углубленное исследование уголовно-правовой характеристики массовых беспорядков 
в Республике Казахстан. Освещая их определение согласно статье 272 Уголовного кодекса, авторы обращают внимание на 
важность точного определения этого понятия для эффективной борьбы с такими преступлениями. В статье проводится анализ 
исторического развития уголовного законодательства в Казахстане и его сравнение с современным нормативным актом. 
Авторы обращаются к историческому анализу развития законодательства, касающегося массовых беспорядков в Казахстане, 
для понимания эволюции этой проблемы. Методы исследования включают аналитический подход к изучению исторических 
исследований и уголовного законодательства, а также эмпирический анализ судебных дел. Авторы стремятся получить 
всеобъемлющее представление о природе и характере преступлений массовых беспорядков в Казахстане, а также выявить 
основные тенденции и вызовы, с которыми сталкиваются правоохранительные органы и суды.

Также подчеркивается, что уголовные правонарушения являются объектом непосредственно направленных общественных 
отношений и ценностей, что определяет их уровень общественной опасности и основания для их группировки в уголовном 
законодательстве. Это предложение предоставляет четкую и информативную базу для понимания роли и значимости уголовного 
законодательства в контроле и противодействии массовым беспорядкам в обществе.

Отмечается, что все признаки массовых беспорядков, указанные в законе, присутствуют при их организации и совершении, 
но требуют дальнейшей конкретизации для правильной квалификации преступления. На основе проведенного исследования 
авторы предлагают определение массовых беспорядков, направленное на повышение эффективности борьбы с ними, принятия 
профилактических мер и улучшения законодательства в этой области.

Результаты исследования позволяют лучше понять и оценить масштаб и характер преступлений массовых беспорядков 
в контексте Казахстана, а также предложить практические рекомендации для улучшения противодействия этому явлению 
и совершенствования уголовного законодательства. Исследование представляет значимый вклад в разработку стратегий 
противодействия массовым беспорядкам и улучшение правопорядка в стране.

Ключевые слова: массовые беспорядки, общественная безопасность, общественный порядок, уголовное правонарушение, 
поджог, разрушение, сопротивление, представитель власти. 

Annotation. The article is an in-depth study of the criminal law characteristics of mass riots in the Republic of Kazakhstan, 
highlighting their definition in accordance with article 272 of the Criminal Code. The authors draw attention to the importance of 
an accurate definition of this concept in order to effectively combat such crimes. The article analyzes the historical development 
of criminal legislation in Kazakhstan and compares it with a modern regulatory act. The authors turn to the historical analysis of 
the development of legislation related to mass riots in Kazakhstan to understand the evolution of this problem. Research methods 
include an analytical approach to the study of historical research and criminal law, as well as an empirical analysis of court cases. The 
authors seek to gain a comprehensive understanding of the nature and nature of the crimes of mass riots in Kazakhstan, as well as to 
identify the main trends and challenges faced by law enforcement agencies and courts. It is also emphasized that criminal offenses 
are the object of directly directed public relations and values, which determines their level of public danger and the grounds for their 
grouping in criminal legislation. This proposal provides a clear and informative basis for understanding the role and importance of 
criminal legislation in controlling and countering mass riots in society. It is noted that all the signs of mass riots specified in the law 
are present during their organization and commission, but require further specification for the correct qualification of the crime. Based 
on the conducted research, the authors propose a definition of mass riots aimed at improving the effectiveness of combating them, 
taking preventive measures and improving legislation in this area. The results of the study make it possible to better understand and 
assess the scale and nature of the crimes of mass riots in the context of Kazakhstan, as well as to offer practical recommendations 
for improving counteraction to this phenomenon and improving criminal legislation. The study makes a significant contribution to 
the development of strategies to counter mass riots and improve law and order in the country.

Кіріспе
Жаппай тәртіпсіздіктер сияқты жағымсыз әлеуметтік құбылыс қоғам пайда болған сәттен бастап бар. Қазіргі 

уақытта оған халықаралық деңгейде үлкен көңіл бөлініп отыр. Мемлекет қоғамдық тәртіпті сақтауға, адамдардың 
тыныштығын, олардың заңды мүдделері мен құқықтарының бұзылмауына ерекше мән береді [1, б. 271]. Қазақстанда 
тұрып жатқан әрбір азамат жеке қауіпсіздігін, мүлкінің және өз құқықтары мен бостандықтарын қорғалуын 
толық сезінгісі келеді [2, б. 66]. Ал жаппай тәртіпсіздіктер қоғамдық қауіпсіздікке және мемлекеттің басқару 
беделіне нұқсан келтіреді. Жаппай тәртіпсіздік сияқты қылмыстық құқық бұзушылықтың қоғамға қауіптілігі 
көп адамдардың жаппай қатысуымен жасалатындығында жатыр. Жаппай тәртіпсіздіктердің нәтижесінде көп 
адамдардар зардап шегеді, орасан зор материалдық зиян келтіріледі және мемлекеттік басқару органдарының 
қызметіне кедергі жасалады. 

Зерттеудің әдісі. Зерттеу жұмысында жаппай тәртіпсіздікке қатысты заңнаманың даму тарихын зерттеу, 
монографиялық әдебиеттерді талдау, қаңтар оқиғасына байланысты соттың тәжірибесінен қылмыстық істерді 
зерделеу және жаппай тәртіпсіздікке қатысты ғалымдардың анықтамаларын зерделеу әдістері қолданылды. 

Негізгі бөлім
Жаппай тәртіпсіздіктің даму тарихына шолу жасайтын болсақ, Қазақстан тарихында 1922 жылғы Қылмыстық 

кодекс қабылданғаннан кейін алғаш рет жаппай тәртіпсіздікке қатысты норма пайда болады. Осы Қылмыстық 
кодекс қабылданғанға дейін жаппай тәртіпсіздікпен күресті сот «революциялық құқықтық сана негізінде» жүргізді. 
1922 жылғы РСФСР Қылмыстық кодексінде бірінші рет жаппай тәртіпсіздікке қатысқаны үшін қылмыстық 
жауаптылық белгілейтін норма 75-бап пайда болды. Бұл бапта жаппай тәртіпсіздікке ауырлататын мән-жайлары 
болғанда қатысқаны үшін қылмыстық жауаптылық қарастырылды. Жаппай тәртіпсіздіктің ауырлататын мән-
жайларына қаруды қолданып адам өлтіру, дүние мүлікті өртеу, адамға дене жарақатын салу, әйел адамды зорлау 
және билікке қатысты қарулы қарсылық көрсету жатқызылды. Жаппай тәртіпсіздікті ұйымдастырушыларға, 
жаппай тәртіпсіздікке басшылық еткендерге, арандатушыларға және жаппай тәртіпсіздікке қатысып адам 
өлтіргендерге, дүние мүлікті өртегендерге, адамға дене жарақатын салғандарға, әйел адамды зорлағандарға 
және билікке қатысты қарулы қарсылық көрсеткендерге ерекше ауыр жаза өлім жазасымен қатар қосымша жаза 
мүлкін тәркілеу қолданылатын болған. Ауырлататын мән-жайларда әрекет етпеген өзге қарулы қатысушыларға 
мүлкін толық тәркілеу немесе жартылай тәркілеу арқылы немесе тәркілеусіз қатаң екі жылдан кем емес бас 
бостандығынан айыру жазасы қолданылатын болған [3]. 

1922 жылғы Қылмыстық кодекстің 77-бабының 1-тармағында жаппай тәртіпсіздікті жасауға арандатушыларға, 
басшылар мен ұйымдастырушыларға қатысты ауырлататын мән-жайларсыз жауаптылық қарастырылған. Осы 
қатысушыларға қатысты екі жылдан кем емес мерзімге бас бостандығынан айыру жазасы көрсетілген. Қылмыстық 
кодекстің 77-бабының 2-тармағында басқа қатысушыларға, орындаушыларға, көмектесушілерге, жасырушыларға 
қатысты бас бостандығынан айыру жазасы алты айдан кем емес мерзімге тарту түріндегі жазасы қарастырылған. 
Қылмыстық кодекстің 83-бабының диспозициясында жаппай тәртіпсіздікке шақырып үгіт-насихат жүргізгені 

Қазақстандағы жаппай тәртіпсіздіктердің тарихы, теориясы және тәжірибесі

үшін қылмыстық жауаптылық қастырылған. 
1922 жылғы Қылмыстық кодексте жаппай тәртіпсіздікке қатысушылардың қарулы немесе қарусыз қатысуын, 

ұйымдастырушыларды, және басқа да қатысушылардың қауіптілігіне жеке дара қылмыстық баға берілген. 1922 
жылғы РСФСР Қылмыстық кодексінде жаппай тәртіпсіздік жасауға үгіт-насихат жүргізу әрекеті ұлттық араздықты 
немесе алауыздықты қоздыруға бағытталған әрекеттермен қосылып бір бапта қарастыратын болған және бас 
бостандығынан айыру жазасы бір жылдан кем емес мерзімге тағайындалған. Сонымен заң шығарушы жаппай 
тәртіпсіздік жасауға шақыру ұлттық алауыздыққа негізделген ниетпен тығыз байланысты болғанын білдіреді.

1926 жылғы РСФСР Қылмыстық кодексі жаппай тәртіпсіздікке қатысты баптарын 1922 жылғы Кодекстің 
тиісті баптарының мазмұнына ұқсас болды. 1926 жылғы РСФСР Қылмыстық кодексі жаппай тәртіпсіздікке 
қатысты нормалары 1922 жылғы Қылмыстық кодекстің нормаларының санкцияларына қарағанда жеңілдеу болды. 

Сол кездегі жаппай тәртіпсіздікке әсер еткен нормативтік акт 1927 жылғы «Мемлекеттік қылмыстар туралы» 
ереже болды. Осы ереженің 16-бабында жаппай тәртіпсіздікке қатысты жауаптылық қарастылды. Жаппай 
тәртіпсіздік Кеңес Одағының қылмыстық заңында мемлекетінің басқару тәртібіне қарсы аса қауіпті қылмыстар 
тарауынан орын алды. Жаппай тәртіпсіздік қылмыстық құқық бұзушылығы контрреволюцияға қарсы қылмыстық 
құқық бұзушылық болып есептелмеді. Жаппай тәртіпсіздік жасауға үгіт-насихат үшін қылмыстық жауаптылық 
алынып тасталды. Оның сараланған белгісі қарулану алынып тасталды. Осы ереженің 16-бабының 1-бөлігі 
жою, бүлдіру, қирату, темір жолдардың немесе басқа да байланыс құралдарын бұзу, адам өлтірумен, өртеумен 
және басқа да осындай әрекеттермен қатар жүретін жаппай тәртіпсіздіктер үшін жауаптылықты қарастырды.

Сол кездегі жаппай тәртіпсіздікке қатысты қылмыстық жауаптылық туралы қылмыстық заңнамаға елеулі 
өзгерістер енгізген нормативтік актіге жататын Кеңес Одағының 1958 жылғы «Мемлекеттік қылмыстар үшін 
қылмыстық жауаптылық туралы» заңы болып табылады. Соған сәйкес ұйымдастырушы және орындаушы 
ретінде болмаған жаппай тәртіпсіздікке қатысушылардың қылмыстық жауаптылығы алынып тасталды; жаппай 
тәртіпсіздікке қатысушылардың барлық түрлеріне қатысты екі жылдан он бес жылға дейінгі мерзімге бас 
бостандығынан айыру түріндегі бірдей мерзімегі жаза қарастырылды; басқа да қатысушылардың қылмыстық 
жауаптылығын қарастыратын 1927 жылғы Ереженің 16-бабының 2-тармағы алынып тасталды. Сонымен жаппай 
тәртіпсіздікке қатысу үшін жауаптылық қылмыстық заңның жалпы қатысу нормаларына сәйкес шешілетін болды.

Жаппай тәртіпсіздікті саралауда пайда болатын белгілі бір қиындықтар осы мәселенің күрделі екендігінің 
дәлелі ретінде бола алады. Қоғамның әлеуметтік өмірінде «митинг», «ереуіл», «демонстрация», «аштық жариялау», 
«аудандарды бұғаттау», «топтардың қақтығысы», «пикет жасау», «қоғамдық тәртіпті топ болып бұзу» сияқты 
құбылыстар пайда болады. 

Жаппай тәртіпсіздік - бұл қоғамдық тәртіпті бұзуды көздейтін көптеген адамдардың топ болып жасаған 
әрекеттері, билікке наразылық білдіру, халықтың толқулары. Бірақта «жаппай тәртіпсіздік» туралы құқықтық 
түсінікті білу үшін бұл ақпараттар жеткіліксіз болады. Көп адамдар жиналып халық болып жасаған әрекеттердің 
барлығы билікке наразылық көрсетсе де қылмыстық құқық бұзушылық болып табылмайды. Бұл түсініктердің 
барлығы белгілі бір деңгейде қоғамдық тәртіпті сақтайтын және белгілі бір талаптарды белгілейтін белгілі 
бір нормалармен байланысты, мысалы ондай нормаларға митинг, демонстрация, пикет және ереуіл өткізетін 
нормалармен байланысты болады. 

Бұл әрекеттерді жасағандардың барлығын қылмыстық жауаптылыққа тартып қылмыстық жаза тағайындау 
мүмкін емес, себебі Қазақстан Республикасының Қылмыстық Кодексінің 10-бабының 2-бөлігінде көрсетілген 
негіздері бойынша қылмыстық жазаға тарту мүмкін болады: «осы кодексте жазалау қатерімен тыйым салынған, 
кінәлі түрде жасалған қоғамдық қауіпті әрекет (әрекет немесе әрекетсіздік) қылмыс деп танылады» делінген. 

Е.И. Қайыржанов пікірі бойынша, қылмыстық құқық бұзушылықтың түсінігін екі жолмен, яғни формальды 
түрде қылмыстық-құқықтық тыйым салу түрінде немесе материалдық түрде оның мазмұны тұрғысынан анықтаған 
дұрыс болады [4, б. 44]. 

Қылмыстық құқық бұзушылықтың формальды анықтамасында заңмен тыйым салынған адамның белгілі 
бір әрекеті қылмыстық құқық бұзушылық болып табылады. Бірақта осындай берілген қылмыстық құқық 
бұзушылықтың анықтамасы қылмыстық мінез-құлықтың мазмұнын ашпайды, бұл анықтамада заң шығарушы 
неге осындай әрекетке тыйым салады, неге осындай әрекет қылмыстық құқық бұзушылық деп саналады деген 
сұраққа жауап бермейді. Қылмыстық құқық бұзушылықтың материалдық анықтамасы ғана осы сұрақтарға 
жауап беруге талпыныс жасайды. Бұл жерде қылмыстық құқық бұзушылықтың сапасы ғана оның қоғамдық 
қауіптілігін көрсетеді.

Осыған байланысты «жаппай тәртіпсіздік» ұғымы ретінде жиі қолданылатын жоғарыда көрсетілген санаттардың 
барлығы қылмыстық құқық бұзушылық ретінде қарастырылмайды. Құқық қорғау органдары қоғамға қауіп төндіретін 
болса да, бірақ ондай әрекеттер қылмыстық кодекстің ерекше бабында қылмыстық құқық бұзушылық ретінде 
қарастырылмаған болса, онда ондай әрекеттерді жасаған адамды өз қалауы бойынша қылмыстық жауаптылыққа 
тарта алмайды. Қылмыстық құқық бұзушылықтардың қоғамға қауіптілігі әр түрлі болады. Қылмыстық құқық 
бұзушылықтың қоғамға қауіптілігі қалыптасқан элементтердің мазмұнымен анықталады. Қылмыстық құқық 
бұзушылықтардың қоғамға қауіптілігінің маңызды белгісіне жататын қылмыстық құқық бұзушылық тікелей 
бағытталған қоғамдық қатынастар мен құндылықтардың маңыздылығы, яғни қылмыстық құқық бұзушылық 
объектісі болады. Бұл қылмыстық құқық бұзушылықтың қоғамдық қауіптілігінің деңгейінің сипатын анықтайды 
және оларды қылмыстық заңнамада топтауға негіз болады.

Қылмыстық-құқықтық нормаларға жаппай тәртіпсіздік, қоғамдық тәртіпті топ болып бұзатын іс-әрекеттерді 

С.К. Күмісбеков, С.А Сейлханова, А.К. Батырбаев 

Қазақстандағы жаппай тәртіпсіздіктердің тарихы, теориясы және тәжірибесі

ұйымдастыру немесе белсенді қатысу, жиналысты, митингілерді, шерулер мен демонстрацияларды ұйымдастыру 
және өткізу тәртібін бұзу, жолдар мен көлік құралдарын зақымдау үшін қылмыстық жауаптылықты қарастыратын 
нормалар жатады. Қазақстан Республикасы Қылмыстық кодексінің 272-бабының мазмұнынан шығатын, кез 
келген «жаппай тәртіпсіздік» қылмыстық құқық бұзушылық болып саналмайды, тек ол әрекеттер қылмыстық 
іс-әрекетпен ұштасқан жағдайда ғана қылмыстық құқық бұзушылық болып табылады. 

Соған мысал ретінде 2022 жылы қаңтар айында болған жаппай тәртіпсіздікке қатысты мысал келтірейік:
А., С. және Н., 2022 жылғы 5 қаңтарда сағат 22.00-де Түркістан облысы, Төлеби ауданынан Шымкент қаласына 

келіп, Шымкент қаласының аумағында орын алып жатқан жаппай тәртіпсіздіктің орын алғанын естіп, жаппай 
тәртіпсіздікке қатысу үшін үшеуі С. басқаруындағы «ВАЗ 21014» автокөлігімен Шымкент қаласы, Бәйтереков 
көшесінің бойындағы №3 қалалық емхананың алдына келіп, адамдар тобына қосылып, Шымкент қаласы, 
Н.Назарбаев даңғылы, №10 үй мекен-жайында орналасқан Шымкент қаласының әкімшілігінің алдына келген. 
Онда алдын ала сөз байласу арқылы адамдар тобы болып үшеуі күш қолданумен, қиратумен, өртеумен, бұзумен, 
мүлiктi жоюмен, сондай- ақ билік өкіліне қарсылық көрсетумен ұласқан жаппай тәртіпсіздік іс-әрекеттеріне 
қатысқан.

Басты сот талқылауында сотталушылар кінәсін толығымен мойындап, келесідей жауап берген. А., 2022 
жылғы 5 қаңтарда кешкі сағат 22.00-дер шамасында үшеуі қалада С. басқаруындағы «ВАЗ 21014» автокөлігімен 
Түркістан облысы, Төлеби ауданынан Шымкент қаласына келе жатқанда, жолдан бейтаныс азаматтар тоқтатып, 
оларға «Нұрсат» мөлтек ауданында орналасқан әкімшіліктің алдында көтеріліс болып жатқанын айтып, сонда 
баруды айтқан. Үшеуі айтқандарына келісіп, әкімшіліктің алдына барып, жаппай тәртіпсіздікке қатысқан. Онда 
көтерісшілерге қосылып, айқайлап жүріп, оқиғаның барлығын ұялы телефондарына түсірген. Көтерісшілер 
әкімшіліктің ғимаратына кірген, полиция қызметкерлеріне қатысты күш қолданған, олардың автокөліктерін 
аударып, сындыра бастаған, өртеген, ғимараттарды бүлдіру іс-әрекеттерін жасаған. Кейін үшеуі ауылдарына 
қайтқан. Келесі күні, 2022 жылғы 6 қаңтарда, кешкі сағат 20.00-де қалаға қайта келгендерінде үшеуін полиция 
өкілдері ұстаған. Өздеріне тағылған айыпты толық мойындайтынын, қылмыс оқиғасы күні жаппай тәртіпсіздікке 
қатысқанына шынайы өкініш білдіретінін көрсетіп, бас бостандығынан айырмайтын жеңіл жаза тағайындауды 
сұрады.

А. Қылмыстық кодекстің 272-бабының 2-бөлігінде көзделген қылмыстық құқық бұзушылықты жасағаны үшін 
кінәлі деп танылып, оған 3 (үш) жыл мерзімге бас бостандығынан айыру жазасы тағайындалды.

С. Қылмыстық кодекстің 272-бабының 2-бөлігінде көзделген қылмыстық құқық бұзушылықты жасағаны үшін 
кінәлі деп танылып, оған 3 (үш) жыл мерзімге бас бостандығынан айыру жазасы тағайындалды.

Н. Қылмыстық кодекстің 272-бабының 2-бөлігінде көзделген қылмыстық құқық бұзушылықты жасағаны үшін 
кінәлі деп танылып, оған 3 (үш) жыл мерзімге бас бостандығынан айыру жазасы тағайындалды.

ҚК-нің 63-бабының 1-бөлігіне сәйкес, А., С., Н. тағайындалған жаза шартты деп саналды. А., С., Н. 
тағайындалған жазаның барлық мерзіміне пробациялық бақылау белгіленген [5].

Жаппай тәртіпсіздікке қатысты қылмыстық заңнаманы және сот тәжірибесін талдау жаппай тәртіпсіздіктің 
мемлекеттік билік органдарының қызметіне қол сұғатынын, көптеген адамдардың жаппай дөрекі және қауіпті 
жаппай тәртіпсіздік жасайтынын, өртеу, қирату, бүлдіру және билік органдардың қызметіне іріткі салатынын 
көруімізге болады. Бұл жерде жеке азаматтардың билік немесе басқару органдарының қызметіне қол сұғуы басқару 
тәртібіне қарсы қылмыстық құқық бұзушылықтарды құратындығын байқауымызға болады. Қол сұғушылық билік 
өкілін өмірінен айыруға бағытталған белсенді әрекеттер түріндегі әрекет болуы керек [6, б. 106].

Жаппай тәртіпсіздіктің басқа қылмыстардан ерекшелігі - қылмысты жасауға көптеген адамдар қатысады. 
Уақыт өткен сайын қатысатын адамдардың саны мен ауқымы өседі және соның салдарынан көп адамдармен 
келтірілген зиянның мөлшері арта береді. Осындай жағдайда жаппай тәртіпсіздік жасауда жаппай тәртіпсіздікке 
қатысқан адамдардың жазаға тартылмайтындығы туралы сенім пайда болады. Жаппай тәртіпсіздік туралы 
тәжірибе көрсеткендей жаппай тәртіпсіздікті ұйымдастырған және басшылық жасаған адамдарды анықтау өте 
қиын болады. Жалпы тәртіпсіздік үшін жауаптылыққа жай ғана мүшелері немесе кездейсоқ адамдар тартылады, 
ал ұйымдастырушылар мен басшылары тәртіпсіздік орын алған жерлерге келмеуі де мүмкін. Сонымен тәжірибе 
көрсеткендей кейде жауаптылыққа жаппай тәртіпсіздікке ешқандай қатысы жоқ кездейсоқ адамдарда тартылады.

1959 жылғы Қазақ ССР Қылмыстық кодексінің 65-бабы жаппай тәртіпсіздікке келесідей анықтама берген: 
«қиратулармен, өрттермен және басқа да осындай әрекеттермен бірге жүретін жаппай тәртіпсіздіктерді ұйымдастыру, 
сол сияқты олардың қатысушыларының жоғарыда аталған қылмыстарды тікелей жасауы немесе олардың билікке 
қарулы қарсылық көрсету» [7]. Жаппай тәртіпсіздік 1959 жылғы Қылмыстық кодекстің «Мемлекеттік қылмыстар» 
атты тарауына орналастырылды.

1996 жылғы Қазақстан Республикасының Қылмыстық кодексінде «жаппай тәртіпсіздік» түсінігі былай берілді:
«241-бап. Жаппай тәртіпсіздік.
1. Зорлық-зомбылықпен, қиратумен, жойылумен, атыс қаруын, жарылғыш заттарды немесе жарылғыш 

құрылғыларды қолданумен, сондай-ақ билік өкіліне қарулы қарсылық көрсетумен қатар жүретін жаппай 
тәртіпсіздіктерді ұйымдастыру». 

Жаппай тәртіпсіздік 1996 жылғы Қылмыстық кодекстің «Қоғамдық қауіпсіздік пен қоғамдық тәртіпке қарсы 
қылмыстар» тарауына орналасты.

2014 жылғы Қазақстан Республикасының Қылмыстық кодексінде «Жаппай тәртіпсіздік» түсінігі келесі 
редакцияда берілді:

«272-бап. Жаппай тәртiпсiздiк
1. Күш қолданумен, қиратумен, өртеумен, бұзумен, мүлiктi жоюмен, атыс қаруын, жарылғыш заттарды 

немесе жарылыс құрылғыларын қолданумен, сондай-ақ билік өкiлiне қарулы қарсылық көрсетумен ұласқан, 
оның ішінде шетелдік көздерден алынған қаражатты пайдалана отырып жаппай тәртiпсiздiктi ұйымдастыру».

Жаппай тәртіпсіздік 2014 жылғы Қылмыстық кодекстің «Қоғамдық қауіпсіздікке және қоғамдық тәртіпке 
қарсы қылмыстық құқық бұзушылықтар» атты 10 тарауына жатқызылды.

Қазақстан Республикасы Қылмыстық кодексінің 11-бабының 4-бөлігіне сәйкес «жаппай тәртіпсіздік» ауырлататын 
мән-жайларда ауыр қылмыстар санатына жатқызылған.

Жаппай тәртіпсіздікке қарсы қылмыстық жауаптылықты АҚШ қылмыстық заңынан байқауымызға болады. 
АҚШ-тың федералдық заңы жаппай тәртіпсіздіктерге қарсы айыппұл және бес жылға дейінгі түрмеге қамауды 
қарастырады және келесі әрекеттер үшін жауаптылықты қарастырады: 1) тәртіпсіздіктерді жасауға айдап 
салу; 2) ұйымдастыру, жәрдемдесу, қолдау, тәртіпсіздіктерге қатысу немесе тәртіпсіздіктерді жалғастыру; 3) 
тәртіпсіздіктерді қолдау үшін кез келген зорлық-зомбылық әрекеттерді жасау немесе 4) осындай әрекет жасайтын 
адамға көмектесу немесе арандату [8]. АҚШ-тың жаппай тәртіпсіздікке қатысты заңнамасында қару қолдану 
әрекеттері қарастырылмағанын көруімізге болады. 

Қорытынды
Жаппай тәртіпсіздіктер жан-жақты талдауды қажет ететін күрделі әлеуметтік құбылыс. Өйткені ешқандай 

мемлекет толық қанды жаппай тәртіпсіздіктерден қорғалмаған. Жаппай тәртіпсіздіктер жағдайды едәуір 
қиындататын және қоғамға айтарлықтай қауіп төндіретін төтенше жағдайлардың қатарына жатады. Олар қоғамның 
тыныштығын бұзады және қоғамдық резонанс тудырады. Тәртіпсіздіктерге қатысушылар билік өкілдерінің 
беделіне нұқсан келтіруге және олардың әрекеттерінің заңдылығына күмән келтіруге тырысады. 

Жаппай тәртіпсіздіктердің қоғамдық қауіптілігі жоғары болғандықтан, оған қарсы тиімді іс-қимыл шараларын 
әзірлеуді және үнемі жетілдіруді қажет етеді. Ең алдымен осы қылмыстардың алдын алуда жасырын ұйымдасқан 
сипатын ескеруі керек. 

Жоғарыда көрсетілгендерді назарға ала отырып, біз «жаппай тәртіпсіздікке» келесідей анықтама береміз; 
«Жаппай тәртіпсіздік - бұл күш қолданумен, қиратумен, өртеумен, бұзумен, мүлiктi жоюмен, атыс қаруын, 
жарылғыш заттарды немесе жарылыс құрылғыларын қолданумен, сондай-ақ билік өкiлiне және қоғамдық 
тәртіпті сақтауда қоғамдық борышын атқарып жүрген азаматтарға қарулы қарсылық көрсетумен ұласқан, оның 
ішінде шетелдік көздерден алынған қаражатты пайдалана отырып қоғамдық қауіпсіздік пен тәртіпке наразылық 
білдіретін көптеген адамдардың жаппай қатысуымен жасаған әрекет».

